२०६९ साल फागुन ३० गते बुधबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. नेपालको अन्तरिम संविधान, २०६३ को विभिन्न धाराहरुको कार्यान्वयका लागि सोही संविधानको धारा १५८ बमोजिम बाधा अड्काउ फुकाउन यसैसाथ संलग्न आदेश जारी गर्न सम्माननीय राष्ट्रपति समक्ष पेश गर्ने ।
2. एकीकृत नेपाल कम्युनिष्ट पार्टी (माओवादी), नेपाली काँग्रेस, नेपाल कम्युनिष्ट पार्टी (एमाले) र संयुक्त लोकतान्त्रिक मधेशी मोर्चाका बीच मिति २०६९ फागुन ३० गते भएको ११ बुँदे सहमतिलाई अनुमोदन गर्ने ।
3. माओवादी सेनाका लडाकुहरूको रेखदेख, समायोजन र पुनःस्थापन सम्बन्धी विशेष समितिको मिति २०६९।११।३० को निर्णय अनुमोदन गर्ने ।
4. शान्ति तथा पुनर्निर्माण मन्त्रालयको प्रस्तावसाथ संलग्न वेपत्ता भएका व्यक्तिको छानविन, सत्य निरुपण तथा मेलमिलाप आयोग अध्यादेश, २०६९" जारी गर्न नेपालको अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गर्ने ।
5. मन्त्रिपरिषद्ले आफ्नो कार्यभार सम्हाले पश्चात् वर्तमान मन्त्रिपरिषद्लाई आ-आफ्नो क्षेत्रबाट कार्यसम्पादनमा सहयोग पुर्‍याउनु हुने राजनैतिक दल, बुद्धिजीवी, नागरिक समाज र नेपाली दिदीबहिनी तथा दाजुभाइहरूलाई एवं निजामती र सुरक्षा निकायका राष्ट्रसेवकहरू सबैलाई हार्दिक धन्यवाद दिने । साथै, मन्त्रिपरिषद्को कार्यसम्पादनमा सहयोग पुर्‍याउने मित्रराष्ट्रहरू र अन्तर्राट्रिय संघ संस्थालाई हार्दिक धन्यवाद दिने ।

द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६९ साल फागुन २८ गते सोमबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. अर्थ मन्त्रालय- काठमाडौ उपत्यका ढल व्यवस्थापन आयोजना कार्यान्वयनका लागि ऋण सहायता सम्बन्धी वार्ता टोली गठन गरी अन्तर्राष्ट्रिय परामर्शदाताको सङ्ख्या र रकम तथा राष्ट्रिय परामर्शदाताको रकम न्यूनतम रहने गरी वार्ता गर्न अख्तियारी दिने ।
2. ऊर्जा मन्त्रालय -  नलसिङगाड जलविद्युत आयोजना विकास समितिको कार्यकारी अध्यक्षलाई मासिक पारिश्रमिक पचहत्तर हजार रुपैयाँ र भ्रमणखर्च नियमावली, 2064 को नियम 5 को उपनियम (1) को खण्ड (ख) बमोजिम भ्रमणखर्च उपलब्ध गराउने ।
3. ऊर्जा मन्त्रालय-  बुढी गण्डकी जलविद्युत आयोजना विकास समितिको कार्यकारी अध्यक्षलाई मासिक पारिश्रमिक पचहत्तर हजार रुपैयाँ र भ्रमणखर्च नियमावली, 2064 को नियम 5 को उपनियम (1) को खण्ड (ख) बमोजिम भ्रमणखर्च उपलब्ध गराउने । 
4. कृषि विकास मन्त्रालय- राइस ब्रान आयल र ब्लेन्डेड इडिबल भेजिटेबल आयलको गुणस्तर नेपाल राजपत्रमा प्रकाशित गर्ने।
5. गृह मन्त्रालय- औषधि उपचार वापत नेपाल प्रहरीका प्रहरी परिचर देवकी शाहीलाई आर्थिक सहायता उपलब्ध गराउने ।
6. गृह मन्त्रालय- जग्गाको भोगाधिकार उपलब्ध गराउन नेपाल तामाङ बौद्ध गुम्बा सेवा समाज स्वयम्भूलाई सहमति दिने ।
7. गृह मन्त्रालय- भिसा दस्तुर मिनाहा दिने ।
8. गृह मन्त्रालय-  सशस्त्र प्रहरी अतिरिक्त महानिरीक्षक पदमा सुशीलकुमार श्रेष्ठलाई बढुवा गर्ने ।
9. परराष्ट्र मन्त्रालय- कुटनीतिक आचारसंहिता, २०६९ स्वीकृत गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
10. परराष्ट्र मन्त्रालय- वेलायतमा मुद्दा खेपिरहेका नेपाली सेनाका महासेनानी कुमार लामालाई जमानतमा रिहा हुन बेलायतको न्यायालयमा निजलाई यात्रा अनुमति पत्र जारी नगर्ने पत्र दिने ।
11. भूमिसुधार तथा व्यवस्था मन्त्रालय- सूर्य नेपाल प्रा.लि. कान्तिपथ काठमाण्डौलाई हदबन्दी भन्दा बढी जग्गा राख्न छुट दिने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।
12. भौतिक पूर्वाधार तथा यातायात मन्त्रालय- बाग्मती अञ्चलमा दर्ता रहेका २० वर्ष पुराना भाडाका सवारी साधन व्यवस्थापन विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।
13. महिला, बालबालिका तथा समाज कल्याण मन्त्रालय- Commission on the status of Women को ५७ ‍औं बैठकमा भाग लिने नेपाली प्रतिनिधिमण्डलमा सदस्यको भ्रमण समर्थन गर्ने ।
14. महिला बालबालिका तथा समाज कल्याण मन्त्रालय- अन्तर्राष्ट्रिय महिला दिवसलाई श्रमिक महिला दिवसको रुपमा मनाउने ।
15. वन तथा भू-संरक्षण मन्त्रालय- संयुक्त राष्ट्र संघिय वन सम्वन्धी मञ्चको दशौं सम्मेलनमा मा.मन्त्री सहभागी हुने ।
16. वन तथा भू-संरक्षण मन्त्रालय- थापाखोला जलविद्युत आयोजनाको ११.२ मे.वा. विद्युत उत्पादन गर्न वन क्षेत्रको जग्गा उपलव्ध गराउने ।
17. वन तथा भू-संरक्षण मन्त्रालय- कावेली कोरिडोर १३२ के.भी. प्रशारण लाईन आयोजना निर्माणको लागि वन क्षेत्रको जग्गा उपलव्ध  गराउने ।
18. वन तथा भू-संरक्षण मन्त्रालय- मैलुङ खोला जलविद्युत आयोजना संचालनको लागि वन क्षेत्रको जग्गा उपलव्ध गराउने ।
19. वाणिज्य तथा आपूर्ति मन्त्रालय- व्यापार तथा निकासी प्रवर्द्धन केन्द्रको कार्यकारी निर्देशक नियुक्त गर्ने।
20. विज्ञान, प्रविधि तथा वातावरण मन्त्रालय- जलवायु परिवर्तन परिषदका सदस्यहरु परिवर्तन गर्ने र पदावधि तोक्ने ।
21. शान्ति तथा पुनर्निर्माण मन्त्रालय- स्थानीय शान्ति समितिको कार्यावधि थप गर्ने ।
22. शिक्षा मन्त्रालय- जग्गा मूल्याङ्कन समितिबाट प्रचलित बजारमूल्यमा कम नहुने गरी मूल्याङ्कन गराई जग्गा विक्रि गर्न स्वीकृति दिने ।
23. शिक्षा मन्त्रालय- सिन्धुली सामुदायिक टेक्निकल इन्ष्टिज्यूट स्थापनार्थ कमलामाई न.पा. वडा नं. ६ कि.नं. १७९ र ऐ.को कि.नं. १८० को सरकारी जग्गा प्राविधिक शिक्षा तथा व्यवसायिक तालीम परिषदका नाममा भोगाधिकार उपलव्ध गराउने । 
24. श्रम तथा रोजगार मन्त्रालय- इजरायलमा केयरगिभर पठाउन स्वीकृति दिने ।
25. संस्कृति, पर्यटन तथा नागरिक उड्डयन मन्त्रालय- तारागाउँ विकास समितिको जग्गा विक्रि गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।    
26. संस्कृति, पर्यटन तथा नागरिक उड्डयन मन्त्रालय- आरोहण गुरुकुललाई अनुदान दिने विषयको प्रस्ताव फिर्ता पठाउने ।
27. संस्कृति, पर्यटन तथा नागरिक उड्डयन मन्त्रालय- गीतकार सङ्घ नेपाललाई अनुदान दिने विषयको प्रस्ताव फिर्ता पठाउने ।
28. सङ्घीय मामिला तथा स्थानीय विकास मन्त्रालय- उपसचिव श्री मोहन पौडेललाई औषधी उपचार खर्च वापत आर्थिक सहायता स्वरूप रू. १०,००,०००।– उपलब्ध गराउने ।
29. सङ्घीय मामिला तथा स्थानीय विकास मन्त्रालय- पिछडिएको समुदाय उत्थान विकास समितिका हालका उपाध्यक्षलाई पदमुक्त गरी र नयाँ मनोनयन गर्ने ।
30. सङ्घीय मामिला तथा स्थानीय विकास मन्त्रालय- राष्ट्रिय दलित आयोग गठन र संचालन सम्बन्धी आदेश, २०६७ अनुसार राष्ट्रिय दलित आयोगमा रिक्त रहेका एक जना सदस्य पदमा २ (दुई) वर्षका लागि स्याङजा जिल्ला, वालिङ नगरपालिका वडान नं. ४ वस्ने रुकमाया रनपाललाई मनोनयन गर्ने।
31. सूचना तथा सञ्चार मन्त्रालय- माननीय सूचना तथा सञ्चार मन्त्री श्री राजकिशोर यादवको नेतृत्वमा २ सदस्यीय प्रतिनिधि मण्डललाई भारतको मुम्बईमा आयोजना हुने FICCI Frame 2013 मा भाग लिन पठाउने ।  
32. स्वास्थ्य तथा जनसङ्ख्या मन्त्रालय- 
1. विपन्न वा आर्थिक अवस्था कमजोर भई उपचार गराउन नसक्ने नागरिकका हकमा आर्थिक अवस्था खुलाईको सिफारिसलाई आधार मानी मृर्गौला प्रत्यारोपण गर्नका लागि मात्र क्रमश बढीमा रु. २ लाख र रु. १ लाख आर्थिक सहयोग नागरिक राहत, क्षतिपूर्ति तथा आर्थिक सहायता सम्बन्धी कार्यविधि, २०६६ वमोजिम कोषवाट स्वास्थ्य तथा जनसंख्या मन्त्रालयले उपलब्ध गराउने । अन्य रोगको हकमा नागरिक राहत क्षतिपुर्ति तथा आर्थिक सहायता सम्बन्धी कार्यविधि २०६६ वमोजिम गर्ने ।
2. अव उप्रान्त स्वदेशमा मृर्गौला प्रत्यारोपण गर्दा लाग्ने खर्चमध्ये विपन्न भए बढीमा रु. २ लाख र आर्थिक अवस्था कमजोर भई उपचार गराउन नसक्ने भएमा रु. १ लाख कोषले खामे सम्म पहिला आउनेलाई पहिलो प्राथमिकता दिई नागरिक राहत, क्षतिपूर्ति तथा आर्थिक सहायता कोषवाटै प्रकृया पुर्‍याई उपलब्ध गराउने ।
33. स्वास्थ्य तथा जनसङ्ख्या मन्त्रालय- डा. अन्वर एलाही अन्सारीको सेवा अवधि थप गर्ने ।
34. स्वास्थ्य तथा जनसङ्ख्या मन्त्रालय- सशस्त्र द्वन्दका शहीद दिलिपकुमार रोकाको छोराको औषधोपचारमा लागेको रकम उपलब्ध गराउने ।
35. मं.प.बै.सं. ३१।०६९ मिति २०६९।५।११ को मन्त्रिपरिषद्को बैठकबाट "वेपत्ता भएका व्यक्तिको छानविन, सत्य निरुपण तथा मेलमिलाप आयोग अध्यादेश, २०६९ जारी गर्ने विषयको शान्ति तथा पुनर्निर्माण मन्त्रालयको नं. १७।२३-०६९।४।३१ को प्रस्तावसाथ संलग्न वेपत्ता भएका व्यक्तिको  छानविन,  सत्य  निरुपण  तथा  मेलमिलाप आयोग अध्यादेश,२०६९ जारी गर्न नेपालको 
अन्तरिम संविधान, २०६३ को धारा ८८ को उपधारा (१) बमोजिम सम्माननीय राष्ट्रपतिसमक्ष सिफारिस गरिएकोमा सो अध्यादेश फिर्ता माग गर्ने ।
36. नेपालको अन्तरिम संविधान, २०६३ को धारा १४६ बमोजिम माओवादी सेनाका लडाकूहरूको रेखदेख, समायोजन र पुनःस्थापनका लागि नेपाल सरकारबाट गठित माओवादी सेनाका लडाकुहरूको रेखदेख, समायोजन र पुनःस्थापनासम्बन्धी विशेष समितिको म्याद २०६९ साल चैत मसान्तसम्म थप गर्ने ।
37. माननीय भौतिक पूर्वाधार तथा यातायात मन्त्रीले प्रस्तुत गर्नुभएको–    
सप्तरी निवासी तराई मधेश लोकतान्त्रिक पार्टीका केन्द्रीय सदस्य श्री दिलिपकुमार सिंहको निवेदनलाई दृष्टिगत गरी निजको मुटुको शल्यक्रिया गराउन अस्पतालमा उपचार गराउँदा लागेको खर्च वा दुई लाख रूपैयाँमध्ये जुन कम हुन्छ सो रकम आर्थिक सहायता उपलब्ध गराउने । 
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६९ साल फागुन 17 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय- सार्वजनिक निकायको बैठक तथा कार्यक्रम सञ्चालन निर्देशिका, २०६९ स्वीकृत गर्ने । 
2. प्रधानमन्त्री तथा मन्त्रिपरिषद्को कार्यालय- International Centre for Integrated Mountain Development (ICIMOD) लाई अनुदान प्रदान गर्ने ।
3. अर्थ मन्त्रालय- महालेखापरीक्षकको कार्यालयका कर्मचारीहरूलाई कार्यसम्पादनमा आधारित प्रोत्साहन भत्ता उपलव्ध गराउने ।
4. अर्थ मन्त्रालय- राजस्व चुहावट (अनुसन्धान तथा नियन्त्रण) नियमावली, २०६९ लाई स्वीकृति दिने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने । 
5. अर्थ मन्त्रालय- तनहुं जलविद्युत आयोजनाको लागि जापान अन्तर्राष्ट्रिय सहयोग नियोगबाट ऋण सहायता प्राप्त गर्ने सम्बन्धमा जापान सरकार र नेपाल सरकारका बीच हस्ताक्षर गरिने आदान प्रदान पत्र (Exchange of Note) मा हस्ताक्षर गर्ने ।  
6. अर्थ मन्त्रालय- तनहुं जलविद्युत आयोजनाको लागि जापान सरकारबाट उपलव्ध हुने जापानी येन १५ अर्ब १३ करोड ७० लाख (करिब १४ अर्ब ०७ करोड ७४ लाख रुपैयां) बराबरको ऋण सहायता स्वीकार गर्ने ।
7. अर्थ मन्त्रालय- बैदेशिक सहायतामा संचालित आयोजनाहरुको कार्यसम्पादनस्तर सुधारसम्बन्धी बैठकले पारित गरेको कार्ययोजना अर्थ मन्त्रालयले नै स्वीकृत गर्नसक्ने भएकाले प्रस्ताव फिर्ता पठाउने ।
8. अर्थ मन्त्रालय- परिवार नियोजन सेवाको पंहुचवाट वाहिर रहेका तथा बञ्चित समूहका लागि परिवार नियोजन सेवा कार्यक्रम कार्यान्वयन गर्न वेलायत सरकारको दातृ निकाय डि.एफ.आई.डी. बाट प्राप्त हुने १५.२ मिलियन स्टर्लिङ पौण्ड (करिब रु २ अरब १ करोड) बराबरको वित्तीय तथा प्राविधिक अनुदान सहायता स्वीकार गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
9. कृषि विकास मन्त्रालय- कृषि विकास बैंक लिमिटेडको सञ्चालक समितिमा को प्रतिनिधित्व गराउने । 
10. ऊर्जा मन्त्रालय- बुढी गण्डकी जलविद्युत आयोजना विकास समितिको अध्यक्ष गोरखाका डा लक्ष्मीप्रसाद देवकोटालाई मनोनयन गर्ने ।
11. ऊर्जा मन्त्रालय- नलसिङगाड जलविद्युत आयोजना विकास समितिको अध्यक्षमा जाजरकोटका शेरबहादुर शाही मनोनयन गर्ने ।
12. गृह मन्त्रालय- सशस्त्र प्रहरी अतिरिक्त महानिरीक्षक पद सिर्जना गर्ने र सशस्त्र प्रहरी बल, महानगरीय सशस्त्र प्रहरी कार्यालय कायम गर्ने ।
13. गृह मन्त्रालय- सशस्त्र प्रहरी नायव महानिरीक्षक पद सिर्जना गर्न स्वीकृति दिने ।
14. भूमिसुधार तथा व्यवस्था मन्त्रालय- जग्गाको वास्तबिक स्थितिमा फरक पर्ने गरी जग्गा (नाप जाँच) ऐन, २०१९ बमोजिम नाप नक्सा भएको नक्साको त्रुटि सच्याई नक्सा अध्यावधिक गर्न स्वीकृति दिने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने । 
15. भूमिसुधार तथा व्यवस्था मन्त्रालय- जनयोद्धा  संरक्षण केन्द्र, नेपाललाई घरजग्गा भाडामा लगाउन नपाउने गरी सरकारी जग्गा लिजमा उपलब्ध गराउने ।
16. भूमिसुधार तथा व्यवस्था मन्त्रालय- मार्क्सीय गुरुकुल, काठमाडौं महानगरपालिका वडा नं.10 लाई घरजग्गा भाडामा लगाउन नपाउने गरी सरकारी जग्गा लिजमा उपलब्ध गराउने ।
17. भौतिक योजना¸ निर्माण तथा यातायात व्यवस्था मन्त्रालय- राजपत्रांकित अधिकृत स्तरको अस्थायी दरवन्दी सिर्जना गर्ने ।
18. युवा तथा खेलकुद मन्त्रालय- राष्ट्रिय खेलकुद परिषद्को सदस्यमा --------- महिला सदस्यमा कैलाली निवासी उमा महतोलाई मनोनयन गर्ने ।
19. रक्षा मन्त्रालय- MI-17 हेलिकोप्टर खरिद गर्ने विषयमा कार्यक्षेत्र मिति २०६९।११।४ को मन्त्रिपरिषद्को निर्णयबमोजिम हुने गरी सो मितिमा गठित समितिको सट्टा प्रस्तावमा लेखिएबमोजिमको समिति गठन गर्ने ।
20. शान्ति तथा पुनर्निर्माण मन्त्रालय- मन्त्री र सचिवलाई भ्रमण कार्यक्रममा भाग लिन  पठाउने । 
21. शिक्षा मन्त्रालय- द्वन्द्वपीडित शिक्षकहरुको पुर्नवहालीका लागि गठित उच्चस्तरीय आयोग, २०६९ को कार्यावधि थप गर्ने । ।

22. फोहरमैला व्यवस्थापन नियमावली, २०६९ स्वीकृत गर्ने विषयको सङ्घीय मामिला तथा स्थानीय विकास मन्त्रालयको नं. 21।16-069।11।13 को प्रस्ताव –  मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने । 
23. सहकारी तथा गरिबी निवारण मन्त्रालय- पश्चिम उच्च पहाडी गरिब निवारण आयोजनालाई हुम्ला जिल्लाबाट हटाई जुम्ला जिल्लामा पुन: समावेश गराउने ।
24. सामान्य प्रशासन मन्त्रालय- संघीय मामिला तथा स्थानीय विकास मन्त्रालयको संगठन संरचना एवं दरवन्दी स्वीकृत गर्ने ।
25. सूचना तथा सञ्चार मन्त्रालय- कार्यकारी अधिकार प्रदान गर्ने विषयको प्रस्ताव फिर्ता पठाउने ।
26. सूचना तथा सञ्चार मन्त्रालय- प्रेस काउन्सिल नेपालको रिक्त अध्यक्ष पदमा बोर्णबहादुर कार्कीलाई नियुक्ति गर्ने ।
27. सेवा अवधि थप गरी राजीनामा स्वीकृत गर्ने विषयको स्वास्थ्य तथा जनसङ्ख्या मन्त्रालयको नं. 27।107-069।11।11 को प्रस्ताव –प्रस्तावमा लेखिएबमोजिम गर्ने ।
28. स्वास्थ्य तथा जनसङ्ख्या मन्त्रालय- उत्कृष्ट तथा स्वास्थ्य सेवा पुरस्कार स्वीकृत गर्ने ।
29. सम्माननीय प्रधानमन्त्रीबाट मिति 2069।9।3 मा गठन भई नेपाल सरकार, मन्त्रिपरिषद्‌बाट मिति 2069।9।19 मा अनुमोदन भएको प्रशासन सुधार सुझाव समिति, 2069 (संयोजक काशिराज दाहाल) को प्रारम्भिक प्रतिवेदन, 2069 आवश्यक कार्यान्वयनका लागि सामान्य प्रशासन मन्त्रालयमा पठाउने ।
30. मं.प.बै.सं. 55।069 मिति 2069।10।4 को नेपाल सरकार, मन्त्रिपरिषद्को बैठकले काभ्रे कारागारमा मृत्यु भएका श्रीनेपाल भन्ने कुमार नेपालीको परिवारलाई एक लाख रुपैयाँ आर्थिक सहायता उपलब्ध गराउने निर्णय गरेकोमा निजको परिवारलाई थप चार लाख रुपैयाँ आर्थिक सहायता उपलब्ध गराउने । 
31. तुषारा-2 प्युठान निवासी मोहनबहादुर जि. सी. को निवेदनलाई दृष्टिगत गरी निजको उपचारका लागि दुई लाख रुपैयाँ आर्थिक सहायता उपलब्ध गराउने । 
32. वांझ-7 बझाङ निवासी गम्भीर थापाको निवेदनलाई दृष्टिगत गरी निजको उपचारका लागि तीन लाख रुपैयाँ आर्थिक सहायता उपलब्ध गराउने । 
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६९ साल फागुन 10 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय- नीति अनुसन्धान प्रतिष्ठानका अध्यक्ष र सदस्यको पारिश्रमिक, सेवाका शर्त तथा सुविधा संशोधन गर्ने । 
2. अर्थ मन्त्रालय- साना किसान तथा घरेलु उद्यमीलाई ऋण मिनाहासम्बन्धी कार्यविधि, २०६५ऽ निर्देशिकाको दफा २० को उपदफा (घ) को मिनाहा सुविधाको म्याद २०६९ चैत मसान्तसम्म कायम गर्ने गरी संशोधन गर्ने  ।    
3. ऊर्जा मन्त्रालय- सप्तकोशी उच्च बाँध बहुउद्देश्यीय आयोजना तथा सुनकोशी स्टोरेज कम डाइभर्सन आयोजनाको लागि आवश्यक राजपत्राङ्कित पदहरुको अस्थायी दरबन्दी स्वीकृत गर्ने ।  
4. कानुन, न्याय, संविधानसभा तथा संसदीय मामिला मन्त्रालय- केन्द्रीय अधिकारी तोक्ने ।  
5. कृषि विकास मन्त्रालय- नेपाल पशु चिकित्सा परिषद्को अध्यक्ष र रजिष्‍टार पदमा मनोनयन नियुक्ति गर्ने ।
6. कृषि विकास मन्त्रालय- बर्ड फ्लु महामारी रोकथाम तथा नियन्त्रण अनुमोदन गर्ने ।
7. गृह मन्त्रालय - मृतक चन्द्रकुमार यादवको परिवारलाई आर्थिक सहायता उपलब्ध ।  
8. गृह मन्त्रालय- शहीद घोषणा र सम्मान निर्देशिका, २०६९ विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने । 
9. गृह मन्त्रालय - अति विशिष्ट तथा विशिष्ट व्यक्तिको सुरक्षा व्यवस्थापन कार्यविधि, २०६९ स्विकृत गर्ने विषयको प्रस्ताव – मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने। 
10. परराष्ट्र मन्त्रालय- अवैतनिक नेपाली वाणिज्यदूत/महावाणिज्यदूतको नियुक्ति/म्याद थप गर्ने तथा नेपालका लागि क्यानाडाको अवैतनिक वाणिज्यदूत नियुक्ति गर्न सहमति प्रदान गर्ने ।

11. परराष्ट्र मन्त्रालय- CEDAW समिति सन २०१५ देखि २०१८ कार्यकालको लागि नेपालको तर्फबाट उम्मेद्वार प्रस्तुत गर्ने ।
12. परराष्ट्र मन्त्रालय- नेपालले सामोआ र गणतन्त्र उज्वेकिस्तानसँग कूटनीतिक सम्वन्ध स्थापना गर्ने ।
13. परराष्ट्र मन्त्रालय- ओमानको राजधानी मस्कट र बहरेनको राजधानी मनामा नेपाली राजदूतावास स्थापना गर्ने तथा साउदी अरेबियाको जेद्दामा कन्सुलेट र चीनको ग्वाङ्गडोङ्ग प्रदेशको राजधानी ग्वाङ्गजाउमा कन्सुलेट जनरल स्थापना गर्ने र सङ्गठन संरचनाका सम्बन्धमा सामान्य प्रशासन मन्त्रालयले प्रस्ताव पेश गर्ने । 
14. भूमिसुधार तथा व्यवस्था मन्त्रालय- जि.पी. कोइराला फाउण्डेसन फर डेमोक्रेसी, पिस एण्ड डेभलोपमेण्ट मण्डिखाटार काठमाण्डौको नाममा पारित हुने दानपत्रको लिखतमा लाग्ने रजिष्ट्रेशन दस्तुर निकासा दिने ।
15. भूमिसुधार तथा व्यवस्था मन्त्रालय- जि.पी. कोइराला फाउण्डेसन फर डेमोक्रेसी, पिस एण्ड डेभलोपमेण्ट मण्डिखाटार काठमाण्डौलाई हदबन्दी भन्दा बढी जग्गा खरिद गर्न स्वीकृति दिने ।
16. भूमिसुधार तथा व्यवस्था मन्त्रालय- उदयपुर जिल्ला त्रियुगा नगरपालिका अन्तरगत बसोवास गरेका अव्यवस्थित बसोवासीहरुको जग्गा दर्ता सम्बन्धी समिति गठन आदेश, २०६९ स्वीकृत गर्ने ।
17. महिला, बालबालिका तथा समाज कल्याण मन्त्रालय- मा. मन्त्री बद्रिप्रसाद न्यौपानेज्यूको नेतृत्वमा प्रधानमन्त्री तथा मन्त्रिपरिषद्को कार्यालयका सचिव राजुमान सिंह मल्लले CSW को ५७ औं बैठकमा भाग लिने ।  
18. महिला, बालबालिका तथा समाजकल्याण मन्त्रालय- केन्द्रीय बाल कल्याण समितिको अध्यक्ष पदमा श्री डिल्लीराम गिरीलाई बढीमा चार वर्षको लागि नियुक्त गर्ने ।  
19. रक्षा मन्त्रालय- MA-60 हवाईजहाज खरिद गर्न चीनिया जहाज निर्माता कम्पनीलाई Down Payment वापत भुक्तानी गरिएको पचास प्रतिशत रकम फिर्ता लिने ।
20. वाणिज्य तथा आपूर्ति मन्त्रालय- उग्रसेन राना समेतको राजीनामा स्वीकृति गर्ने ।
21. विज्ञान, प्रविधि तथा वातावरण मन्त्रालय- डा. शोभाकान्त लामिछानेलाई कार्यकारी निर्देशक नियुक्ति गर्ने ।
22. विज्ञान, प्रविधि तथा वातावरण मन्त्रालय- नवीकरणीय ऊर्जा अनुदान नीति, २०६९, स्वीकृत गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।
23. संस्कृति, पर्यटन तथा नागरिक उड्डयन मन्त्रालय- सगरमाथा आरोहणको हिरक महोत्सव मनाउन मूल समिति गठन गर्ने ।
24. संस्कृति, पर्यटन तथा नागरिक उड्डयन मन्त्रालय- जर्मनीमा आयोजना हुने पर्यटन मेलामा सहभागिता गर्ने। 
25. सङ्घीय मामिला तथा स्थानीय विकास मन्त्रालय- नगरपालिकाहरूको गठन तथा सञ्चालन गर्ने ।
26. सहकारी तथा गरिबी निवारण मन्त्रालय- गरिब घरपरिवार र परिचयपत्र व्यवस्थापन तथा बिरतण आर्थिक निर्देशिका, 2069 स्वीकृत गर्ने ।  
27. सामान्य प्रशासन मन्त्रालय- कानून,  न्याय,  संविधानसभा तथा संसदीय मामिला मन्त्रालयको संगठन संरचना एवं दरवन्दी स्वीकृति  गर्ने ।
28. सामान्य प्रशासन मन्त्रालय- निजामती कर्मचारी अस्पतालको कार्यकारी निर्देशक पदमा डा. विमलकुमार थापा नियुक्ति गर्ने ।
29. सिंचाई मन्त्रालय- सिचाइ नीति, २०६९ स्वीकृत गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
30. स्वास्थ्य तथा जनसङ्ख्या मन्त्रालय- सक्षम अधिकारीलाई आर्थिक सहायता उपलब्ध गराउने ।
31. स्वास्थ्य तथा जनसङ्ख्या मन्त्रालय- यादव रायलाई आर्थिक सहायता उपलब्ध गराउने । 
32. मिति 069/7/16 को म.प. बैठकद्वारा मा. शिक्षा मन्त्रीको संयोजकत्वमा गठित कार्यदलले पेश गरेको "शिक्षण संस्थाको नाममा जग्गा दर्ता तथा भोगाधिकार उपलब्ध गराउने सम्बन्धी मापदण्ड र नीतिगत व्यवस्था सम्बन्धी प्रतिवेदन स्वीकृत गर्ने । उक्त प्रतिवेदन कार्यान्वयनका लागि शिक्षा मन्त्रालय र भूमिसुधार तथा व्यवस्था मन्त्रालयमा पठाउने ।
33. माननीय शिक्षा मन्त्रीले प्रस्तुत गर्नुभएको–    
पूर्व प्रतिनिधि सभा सदस्य डिलाराम आचार्यको निवेदनलाई दृष्टिगत गरी निजको उपचारका लागि तीन लाख रूपैयाँ उपलब्ध गराउने । उक्त रकम अर्थ मन्त्रालयले स्वास्थ्य तथा जनसङ्ख्या मन्त्रालयमार्फत निकासा दिने ।
34. स्वास्थ्य तथा जनसङ्ख्या मन्त्रीले प्रस्तुत गर्नुभएको–    
पूर्व मन्त्री लक्ष्मणलाल कर्णको निवेदनलाई दृष्टिगत गरी निजको उपचारका लागि चार लाख रूपैयाँ उपलब्ध् गराउने । उक्त रकम अर्थ मन्त्रालयले स्वास्थ्य तथा जनसङ्ख्या मन्त्रालयमार्फत निकासा दिने ।
35. नेपाल सरकार (मन्त्रिपरिषद्) को मिति २०६९।२।५ गतेको निर्णयानुसार स्वीकृत नेपाल सरकार (कार्यविभाजन) नियमावली, २०६९ को अनुसूची -१ को क्र.सं. १० र अनुसूची -२ को क्र.सं. १० मा रहेको "भौतिक योजना, निर्माण तथा यातायात व्यवस्था मन्त्रालय" भन्ने व्यहोराको सट्टा "भौतिक पूर्वाधार तथा यातायात मन्त्रालय" भन्ने व्यहोरा राखी नेपाल राजपत्रमा सूचना प्रकाशन गर्ने ।
36. सम्माननीय प्रधानमन्त्रीले प्रस्तुत गर्नुभएको
नेपाल सरकार, मन्त्रिपरिषद्को मं.प.बै.सं. 55।069 मिति 2069।10।4 को बैठकले सर्लाही, नेत्रगंज-१ निवासी श्री राधेश्याम पासवानको निवेदनलाई दृष्टिगत गरी निजको छोरा लक्ष्य पासवानको क्यान्सर रोगको उपचारका लागि एक लाख रूपैयाँ उपलब्ध गराउने निर्णय गरेकोमा निजको छोराको उपचारका लागि थप तीन लाख रूपैयाँ उपलब्ध गराउने । उक्त रकम अर्थ मन्त्रालयले स्वास्थ्य तथा जनसङ्ख्या मन्त्रालयमार्फत निकासा दिने ।
37. संस्कृति, पर्यटन तथा नागरिक उड्डयन मन्त्रालय- वाशु शाक्य स्मृति प्रतिष्ठानलाई अनुदान उपलब्ध गराउने ।
38. संस्कृति, पर्यटन तथा नागरिक उड्डयन मन्त्रालय- शहिद रितबहादुर स्मृति प्रतिष्ठानलाई अनुदान उपलब्ध गराउने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६९ साल फागुन 4 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय - नीति अनुसन्धान प्रतिष्ठानका अध्यक्ष र सदस्यको पारिश्रमिक, सेवाका शर्त तथा सुविधा तोक्ने ।
2. अर्थ मन्त्रालय- तनहुं जलविद्युत आयोजनाको लागि युरोपियन इन्भेष्टमेन्टबाट ऋण सहायता प्राप्त गर्न वार्ता टोली गठन गरी वार्ता गर्न अख्तियारी दिने । 
3. अर्थ मन्त्रालय–  राजस्व छुट तथा सहुलियत प्रदान गर्ने ।
4. उद्योग मन्त्रालय- सञ्चालक समितिका अध्यक्ष नियुक्ति गर्ने । 
5. उद्योग मन्त्रालय- आगामी एक महिनाभित्र वा बढीमा ५ वटा बैठक बसी तोकीएको कार्यादेश सम्पन्न गर्ने । तोकीएको अवधिभित्र  कार्य  सम्पन्न नभएमा जे जस्तो अवस्थामा कामको प्रगति हुन्छ, सोको प्रतिवेदन उद्योग मन्त्रालयमा बुझाउने । उक्त अवधिपछि सञ्चालक समिति स्वतः विघटन हुने । यो कार्यको अनुगमन अर्थ मन्त्रालयले गर्ने गरी कृषि औजार कारखानाको सञ्चालक समिति पुनर्गठन गरी कार्यादेश तोक्ने ।  
6. उद्योग मन्त्रालय- लघु, घरेलु तथा सना उद्योग विकास कोष सञ्चालन विनियमावली, २०६२ संशोधन गर्ने तथा  लघु, घरेलु तथा सना उद्योग विकास कोष सञ्चालन कार्यविधि, २०६९ स्वीकृति गर्ने विषय सम्बन्धित मन्त्रालयकै कार्यक्षत्र भित्र परेको हुँदा तहाँबाटै निर्णय लिने ।
7. ऊर्जा मन्त्रालय- नलसिङ गाड जलविद्युत आयोजना विकास समिति (गठन) (पहिलो संशोधन) आदेश, २०६९ स्वीकृत गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
8. ऊर्जा मन्त्रालय- माथिल्‍लो अरुण जलविद्युत आयोजनालाई नेपाल सरकारको स्वामित्वमा रहने गरी नेपाल विद्युत प्राधिकरण मार्फत कार्यान्वयन गराउन सैद्धान्तिक स्वीकृति दिने ।
9. ऊर्जा मन्त्रालय- जडित क्षमता संशोधन गरी हाल थप गरिएको ७.६ मे.वा.को विद्युत खरिद दर 30 मेघावाटको लागि तय गरेको दर भन्दा न्यून  गर्न ऊर्जा मन्त्रालयको ध्यानाकर्षण गराई कावेली ए जलविद्युत आयोजनाको आयोजना विकास सम्झौताको पहिलो संशोधन स्वीकृत गर्ने ।
10. कानुन, न्याय, संविधानसभा तथा संसदीय मामिला मन्त्रालय- स्व. दिपकप्रसाद प्रसाईको परिवारलाई आर्थिक सहयोग उपलव्ध गराउने ।
11. कानुन, न्याय, संविधानसभा तथा संसदीय मामिला मन्त्रालय- रकम निकासा (कल्याण श्रेष्ठ) गर्ने ।
12. कृषि विकास मन्त्रालय- अस्थायी दरवन्दी स्वीकृत गर्ने गर्ने ।
13. कृषि विकास मन्त्रालय- बर्ड फ्लु महामारी रोकथाम तथा नियन्त्रण गर्ने ।
14. गृह मन्त्रालय- कैद माफी मिनाहा दिने ।
15. परराष्ट्र मन्त्रालय- नेपाली महावाणिज्यदूतावास, हङकङका लागि महावाणिज्यदूत नियुक्त गर्ने ।
16. परराष्ट्र मन्त्रालय- राहदानी विभागको स्वीकृत स्थायी दरबन्दीमा कार्यरत कर्मचारीहरूलाई शुरू तलव स्केलको पचास प्रतिशत र कन्सुलर शाखाको स्वीकृत स्थायी दरबन्दीमा कार्यरत कर्मचारीहरूलाई शुरू तलव स्केलको पच्चीस प्रतिशतमा नबढ्ने गरी प्रोत्साहन भत्ता उपलब्ध गराउने । 
17. भूमिसुधार तथा व्यवस्था मन्त्रालय- कास्की जिल्लाको साविक भगवतीटारमा गएको वाढी पहिरोवाट विस्थापित भई छिनेडाँडामा बसोबास गराइएका परिवारहरूको जग्गा दर्ता सम्बन्धी समिति गठन आदेश, २०६९ स्वीकृति गर्ने विषयको प्रस्ताव – मन्त्रिपरिषद्को मिति २०६६।१0।१५ को निर्णयानुसार गठित समितिले सम्पादन गर्न बाँकी काममात्र गर्ने र प्रस्तावित समितिको अध्यक्षमा प्रमुख जिल्ला अधिकारी, जिल्ला प्रशासन कार्यालय, कास्की र सदस्यसचिवमा प्रमुख मालपोत अधिकृत, मालपोत कार्यालय, कास्की रहने गरी अरू प्रस्तावमा लेखिएबमोजिम गर्ने । 
18. भूमिसुधार तथा व्यवस्था मन्त्रालय- कास्की जिल्ला लेखनाथ नगरपालिका अन्तरगतको जग्गा दर्ता सम्बन्धी समिति गठन आदेश, २०६९ स्वीकृति गर्ने विषयको को नं. 9/34-069/10/4 को प्रस्ताव – मन्त्रिपरिषद्को मिति २०58।१2।22 को निर्णयानुसार गठित समितिले सम्पादन गर्न बाँकी काममात्र गर्ने र प्रस्तावसाथ संलग्न प्रस्तावित समितिको अध्यक्षमा प्रमुख जिल्ला अधिकारी, जिल्ला प्रशासन कार्यालय, कास्की र सदस्यसचिवमा प्रमुख मालपोत अधिकृत, मालपोत कार्यालय, कास्की रहने गरी अरू प्रस्तावमा लेखिएबमोजिम गर्ने ।
19. भौतिक योजना, निर्माण तथा यातायात व्यवस्था मन्त्रालय- आयोजना कार्यान्वयनमा प्रत्यक्ष संलग्न कर्मचारीहरूलाई आवश्यक कारबाही गरी सोको जानकारी एक महिनाभित्र प्रधानमन्त्री तथा मन्त्रिपरिषद्को कार्यालयमा पठाउने र प्रत्यक्ष सम्लग्न कर्मचारीको कार्यसम्पादन मूल्याङ्कन गर्दा यो विषय प्रतिविम्बित हुने गरी Variation Order No.3 (Package A) स्वीकृत गर्ने ।
20. भौतिक योजना, निर्माण तथा यातायात व्यवस्था मन्त्रालय- आयोजना कार्यान्वयनमा प्रत्यक्ष संलग्न कर्मचारीहरूलाई आवश्यक कारबाही गरी सोको जानकारी एक महिनाभित्र प्रधानमन्त्री तथा मन्त्रिपरिषद्को कार्यालयमा पठाउने र प्रत्यक्ष सम्लग्न कर्मचारीको कार्यसम्पादन मूल्याङ्कन गर्दा यो विषय प्रतिविम्बित हुने गरी Variation Order No.3 (Package B) स्वीकृत गर्ने ।
21. भौतिक योजना, निर्माण तथा यातायात व्यवस्था मन्त्रालय- त्रुटिपूर्ण डिजाइन गर्ने र सोको सुपरिवेक्षणमा संलग्न फर्म, कम्पनी वा विज्ञलाई कारवाही गरी कालो सूचीमा राख्‍ने प्रक्रिया अगाडि बढाउने र टेण्डर डकुमेन्ट तयार गर्ने तथा ठेक्कापट्टामा संलग्न कर्मचारीलाई लापार्वाही गरेकोमा कार्यसम्पादन मूल्याङ्कन गर्दा यो विषय प्रतिविम्बित हुने र संलग्न कर्मचारीहरूलाई  आवश्यक कारबाही गरी सोको जानकारी प्रधानमन्त्री तथा मन्त्रिपरिषद्को कार्यालयलाई दिने गरी Variation Order No.2 स्वीकृत गर्ने ।
22. रक्षा मन्त्रालय- MI-17 हेलिकोप्टर खरिद गर्ने विषयको को नं. 13/61-069/10/28 को प्रस्ताव – नेपाली सेनाका प्राविधिक अधिकृतको संयोजकत्वमा नेपाल नागरिक उड्डयन प्राधिकरणका प्राविधिक अधिकृत, प्रधानमन्त्री तथा मन्त्रिपरिषद्को कार्यालय र अर्थ मन्त्रालयका प्रतिनिधि रहेको कार्यदलबाट वित्तीय, प्राविधिक र खरिद प्रक्रिया सम्बन्धी प्रतिवेदन लिने गरी अरू प्रस्तावमा लेखिएबमोजिम गर्ने ।
23. रक्षा मन्त्रालय- नेपाली सेनाका नं ८८६ रथी श्री नेत्र बहादुर थापाको भारत भ्रमणमा सहभागी भैसकेकोले सोको समर्थन गर्ने ।
24. वन तथा भू-संरक्षण मन्त्रालय- बाँके राष्ट्रिय निकुन्जको मध्यवर्ती क्षेत्रमा पर्ने कुसुम सव-स्टेशन निर्माणको लागि थप पाँच वटा रूख हटाउने ।
25. वन तथा भू-संरक्षण मन्त्रालय- चेपाङ्ग, कुसुण्डा, राउटे र वनकरिया समुदायको व्यवस्थापन -
(क)
तोकिएका समुदायलाई ४० वर्षसम्मका लागि कबुलियती वनको पट्टा उपलब्ध गराई जीविकोपार्जनमा सुधार ल्याउने गरी कार्य सञ्चालन गर्ने ।
(ख)
नेपालभरी कहिंकतै आफ्नो र परिवारको नाममा स्थायी घरवास, जग्गाजमीन नभएका, चेपाङ्ग, कुसुन्डा, राउटे र वनकरिया समुदायलाई राज्यका तर्फबाट उपलब्ध गराइने सामाजिक सुरक्षा, स्वास्थ्य, शिक्षा, खानेपानीलगायतका आधारभूत सेवा, जीविकोपार्जन, रोजगारी, आवास, सीममूलक तालिम, ऋण र स्थानातर हुन चाहनेहरूका लागि स्थायी व्यवस्थापनका उपायहरू नेपाल सरकार, मन्त्रिपरिषद्‍मा सिफारिस गर्न वन तथा भू-संरक्षण मन्त्रालयका सचिवको संयोजकत्वमा अर्थ मन्त्रालय, गृह मन्त्रालय, भूमिसुधार तथा व्यवस्था मन्त्रालय, सङ्घीय मामिला तथा स्थानीय विकास मन्त्रालय, महिला, बालबालिका तथा समाजकल्याण मन्त्रालय, सहरी विकास मन्त्रालय र राष्ट्रिय योजना आयोगका सहसचिवहरू सदस्य रहने गरी कार्यदल गठन गर्ने । उक्त कार्यदलले तीन महिनाभित्र कार्य सम्पन्न गर्ने ।
26. शान्ति तथा पुनर्निर्माण मन्त्रालय- पुनर्स्थापना तथा व्यवसायिक प्रशिक्षण केन्द्र स्थापना गर्ने ।  
27. शान्ति तथा पुनर्निर्माण मन्त्रालय–
1. सशस्त्र द्वन्द्वको क्रममा मृत्युवरण गरेका व्यक्तिका परिवार र वेपत्ता पारिएका व्यक्तिका हकदारलाई दिइने थप राहत रकमको ५० प्रतिशत रकम निर्माणाधिन माथिल्लो तामाकोशी जलविद्युत आयोजनामा शेयर लगानी गर्न ऊर्जा मन्त्रालय, अर्थ मन्त्रालय र शान्ति तथा पुनर्निर्माण मन्त्रालयले आवश्यक प्रक्रिया मिलाउने ।
2. जुनसुकै सरकारी स्रोतबाट लिएको रकम अधिकतम दश लाख रूपैयाँ ननाघ्ने गरी आर्थिक सहायता उपलब्ध गराउने क्रममा एक परिवारलाई शेयर लगानीमा अधिकतम पाँच लाख रूपैयाँ बराबरको शेयर उपलब्ध गराउने । ऊर्जा मन्त्रालयले शेयर लगानी सम्बन्धी कार्यविधि एवं निर्देशिका तयार गरी सहजीकरण गर्ने ।
3. सशस्त्र द्वन्द्वका क्रममा मृत्यु वरण गरेका वा वेपत्ता पारिएका व्यक्तिका नजिकका परिवार तथा हकदारलाई नेपाल सरकारको निर्णयबमोजिम एक लाख देखि तीन लाखसम्म मात्र उपलब्ध रकम प्राप्त गरेकाहरूको हकमा वाँकी हुन आउने रकम उपलब्ध गराई पाँच लाखसम्म पुर्‍याउने र उक्त रकम अर्थ मन्त्रालयले शान्ति तथा पुनर्निर्माण मन्त्रालयलाई निकासा दिने ।
4. उक्त प्रक्रियामा नेपाल कम्युनिष्ट पार्टी (माओवादी) ले सशस्त्र द्वन्द्व शुरू गरेपछिका राजनैतिक आन्दोलनमा मृत्युवरण गरेका र वेपत्ता भएको पहिचान भैसकेका व्यक्तिका दश लाख रूपैयाँ भन्दा कम राहत पाएका हकदारलाई समावेश गर्ने ।
28. शान्ति तथा पुनर्निर्माण मन्त्रालय- राजनीतिक द्वन्द्वको क्रममा मृत्युवरण गरेका वा बेपत्ता पारिएका व्यक्तिका परिवारलाई प्रदान गरिने परिचय पत्र निर्देशिका, २०६९ स्वीकृत गर्ने ।  
29. श्रम तथा रोजगार मन्त्रालय- व्यावसायिक तथा सीप विकास तालिम केन्द्रहरूमा कार्यरत अस्थायी कर्मचारीहरूको ग्रेड नियमित गर्ने ।
30. संस्कृति, पर्यटन तथा नागरिक उड्डयन मन्त्रालय- पाँचौ स्वतन्त्रता अधिकारमा कुनै सेक्टर थप नगर्ने गरी नेपाल र यु.ए.ई वीच हवाई सेवा सम्झौता वार्ता गर्ने ।
31. संस्कृति, पर्यटन तथा नागरिक उड्डयन मन्त्रालय- पोखरा क्षेत्रीय अन्तर्राष्ट्रिय विमानस्थल निर्माण परियोजना निर्माणको कुल लागत नेपाल नागरिक उड्डयन प्राधिकरणवाट स्वीकृत लागतको सीमा भित्र रहने र नेपाल नागरिक उड्डयन प्राधिकरणवाट आकारप्रकार, संख्या, गुणस्तर र डिजाइन स्वीकृत गर्ने र दातृपक्षसंग परामर्श गरी ठेक्का प्रक्रिया टुङ्गो लगाउन सैद्धान्तिक सहमति दिने ।
32. संस्कृति, पर्यटन तथा नागरिक उड्डयन मन्त्रालय- घनश्याम ढकाल सांस्कृतिक प्रतिष्ठानलाई अनुदान दिने ।  
33. संस्कृति, पर्यटन तथा नागरिक उड्डयन मन्त्रालय- सहिद भीमदत्त स्मृति प्रतिष्ठानलाई अनुदान दिने । 
34. संस्कृति, पर्यटन तथा नागरिक उड्डयन मन्त्रालय -  रामराजाप्रसाद सिंह स्मृति प्रतिष्ठानलाई अनुदान दिने ।  
35. संस्कृति, पर्यटन तथा नागरिक उड्डयन मन्त्रालय - जनयोद्धा संरक्षण केन्द्र, नेपाललाई अनुदान दिने।
36. संस्कृति, पर्यटन तथा नागरिक उड्डयन मन्त्रालय- गौरीशंकर खड्का (क.राजेन्द्र) स्मृति प्रतिष्ठानलाई अनुदान दिने ।
37. सङ्घीय मामिला तथा स्थानीय विकास मन्त्रालय- राष्ट्रिय दलित आयोगका अध्यक्ष सहितको टोलीलाई आर्थिक सहायता उपलव्ध गराउने ।
38. सङ्घीय मामिला तथा स्थानीय विकास मन्त्रालय- प्रतिनिधिमण्डलको लागि उपेक्षित,  उत्पिडित र दलित वर्ग उत्थान विकास समितिलाई आर्थिक सहायता उपलव्ध गराउने ।
39. सहरी विकास मन्त्रालय- जग्गा प्राप्ती ऐन, २०३४ बमोजिम अधिग्रहण भएको तर मुआब्जा वितरण नभएको केही जग्गा घर बनाउन फिर्ता गर्ने विषयको प्रस्ताव –मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
40. सहरी विकास मन्त्रालय- जग्गा प्राप्ती ऐन, २०३४ को दफा ३४ को उपदफा १३ (२) बमोजिम अधिग्रहण भएको जग्गाको सट्टा भर्ना जग्गा नै दिने  विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
41. सहरी विकास मन्त्रालय- हाल विद्यमान संयुक्त राष्ट्रसंघ पार्क गुरूयोजनामा बाग्मती नदीको वर्तमान बहावक्षेत्र भित्र अस्थायी प्रदर्शनीस्थल, खेलकूद मैदान र उद्यान पार्क निर्माण गर्ने गरी गुरूयोजना परिमार्जन गर्ने र उक्त स्थानमा उपर्युक्त संरचना निर्माण कार्य अगाडि बढाउन सहरी विकास मन्त्रालयलाई निर्देशन दिने ।
42. सामान्य प्रशासन मन्त्रालय- निजामती कितावखानामा कार्य सम्पादनमा आधारित प्रोत्साहन प्रणालीलाई निरन्तरता दिने ।
43. सूचना तथा सञ्चार मन्त्रालय- 2013 GSMA Ministerial Programme मा सूचना तथा सञ्चार मन्त्रालयका सचिवले नेतृत्व गर्ने र प्रधानमन्त्री तथा मन्त्रिपरिषद्को कार्यालयका उपसचिव चिरञ्जीवी पौडेललाई समावेश गर्ने ।
44. सूचना तथा सञ्चार मन्त्रालय- चलचित्रकर्मि कल्याणकोषमा रु. पचास लाख रूपैयाँ रकम उपलब्ध गराउने ।
45. सूचना तथा सञ्चार मन्त्रालय- पत्रकार सतिशकुमार दत्तलाई तीन लाख रुपैयाँ आर्थिक सहायता दिने।
46. सूचना तथा सञ्चार मन्त्रालय- नेपाल दूरसञ्चार प्राधिकरणको वैठक बोलाउने सम्बन्धमा सञ्चालक सदस्यहरू मध्येबाट सदस्यहरूले आफैले छानेको सदस्यले बैठक बोलाउने र अध्यक्षता गरी बैठक सञ्चालन गर्ने गरी बाधा अड्काउ फुकाउने ।
47. स्वास्थ्य तथा जनसङ्ख्या मन्त्रालय- नेपाल र भारतको सीमा क्षेत्रमा विद्यमान एवं भविष्यमा देखा पर्न सक्ने रोगहरुको नियन्त्रण विषयमा परराष्ट्र मन्त्रालयमा मस्यौदा पठाई राय लिने । समझदारीपत्रमा हस्ताक्षर गर्नुपूर्व नेपाल सरकारको स्वीकृति लिएर मात्र गर्नुपर्ने व्यवस्था सबै मन्त्रालयलाई परराष्ट्र मन्त्रालयले परिपत्र गर्ने ।
48. स्वास्थ्य तथा जनसङ्ख्या मन्त्रालय - वि. पी. कोइराला स्वास्थ्य विज्ञान प्रतिष्ठान, वि.पी. कोइराला मेमोरियल क्यान्सर अस्पताल, त्रि.वी. शिक्षण अस्पताल र शहिद गंगालाल राष्ट्रिय हृदय केन्द्रलाई प्रति संस्था रू. पाँच करोड अनुदान स्वरूप उपलब्ध गराउने ।    
49. वाणिज्य तथा आपूर्ति मन्त्रालय- पेट्रोलियम पदार्थ तथा ग्याँस कारोबार (नियमन) आदेश, २०६९" स्वीकृति गर्ने विषयको  को नं. १५।२४-०६९।९।५ को प्रस्ताव मं.प.बै.सं. ५२।०६९ मिति 2069/9/12 को मन्त्रिपरिषद्को बैठकमा पेश हुँदा "मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।" निर्णय भएअनुसार समितिको मिति 2069/11/2 को निर्णयानुसार परिमार्जन गरी पेश भएको "पेट्रोलियम पदार्थ तथा ग्याँस कारोबार (नियमन) आदेश, २०६९" स्वीकृत गर्ने ।
50. मं.प.बै.सं. ३७/069 मिति २069/6/11 को बैठकबाट "पूर्व शिक्षा सचिव चुमान सिंह बस्नेतको निवेदनलाई दृष्टिगत गरी निजको मिर्गौला रोगको उपचारका लागि पाँच लाख रूपैयाँ आर्थिक सहायता उपलब्ध गराउने । उक्त रकम नेपाली राजदूताबास नयाँ दिल्लीबाट भुक्तानी दिने गरी अर्थ मन्त्रालयले परराष्ट्र मन्त्रालयमार्फत निकासा दिने ।" निर्णय भएकोमा उल्लिखित रकम निजको उपचार भएको मुलुकस्थित नेपाली राजदूतावासमार्फत निकासा दिने ।
51. नेपाल सरकारको राजपत्राङ्कित विशिष्ट श्रेणीका सचिव श्री यज्ञप्रसाद गौतम अवकास भई मिति २०६९।१०।५ देखि प्रधानमन्त्री तथा मन्त्रिपरिषद्को कार्यालयमा रिक्त हुने राजपत्राङ्कित विशिष्ट श्रेणीको सचिव पदमा वाणिज्य तथा आपूर्ति मन्त्रालयका राजपत्राङ्कित प्रथम श्रेणीका सहसचिव श्री ङ्इन्द्रप्रसाद उपाध्यायलाई कायम मुकायम मुकरर गर्ने ।
52. नेपाल राष्ट्र बैंकको रिक्त सञ्चालक पदमा श्री बालकृष्णमान सिंहलाई नेपाल राष्ट्र बैंक ऐन, 2058 बमोजिम नियुक्ति गर्ने ।
53. निजामती किताबखानाको मिति २०६9।04।01 को पत्रबाट जानकारी गराइएअनुसार प्रधानमन्त्री तथा मन्त्रिपरिषद्को कार्यालयका राजपत्राङ्कित विशिष्ट श्रेणीका सचिव यज्ञप्रसाद गौतम उमेरको हदको कारणबाट मिति २०६9।१०।5 देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको उज्ज्वल भविष्यको कामना गर्ने ।
54. नेपाल सरकारका रा.प.प्रथम श्रेणीका सहसचिवहरूको अन्तर मन्त्रालय सरूवाको अधिकार मं.प.बै.सं. ५०।०६९ मिति २०६९।९।४ मा मा. अर्थ मन्त्रीको अध्यक्षतामा गठित समितिलाई प्रत्यायोजन गर्ने । उक्त समितिमा सरूवा भै जाने मन्त्रालयको सचिवलाई समेत समावेश गर्ने ।
55. गजेन्द्र नारायण सिंह स्मृति प्रतिष्ठानका महासचिवको मिति २०६९।१०।२४ को निवेदनलाई दृष्टिगत गरी उक्त प्रतिष्ठानलाई तीस लाख रूपैयाँ आर्थिक सहायता उपलब्ध गराउने । उक्त रकम अर्थ मन्त्रालयले संस्कृति, पर्यटन तथा नागरिक उड्डयन मन्त्रालयमार्फत निकासा दिने ।
56. रोल्पा जिल्ला थवाङ्ग-९ निवासी श्री कमलबहादुर रोका मगरको निवेदनलाई दृष्टिगत गरी निजको उपचारका लागि तीन लाख रूपैयाँ आर्थिक सहायता उपलब्ध गराउने ।
57. अखण्ड श्रीहरिकीर्तन बाबाका अध्यक्ष श्री उमानाथ कंडेलको निवेदनलाई दृष्टिगत गरी भरतपुर नगरपालिका-१ देवघाटधाम, चितवन जिल्लास्थित श्री हरिकीर्तन बैदिक धर्मशाला भवन निर्माणका लागि पन्ध्र लाख रूपैयाँ आर्थिक सहायता उपलब्ध गराउने । 
58. माननीय सिंचाईमन्त्रीले प्रस्तुत गर्नुभएको–    
मं.प.बै.सं. ५६।०६९ मिति 2069/10/12 को मन्त्रिपरिषद्को बैठकबाट सर्लाही, हरिपुर-८ निवासी श्री सत्यनारायण रावतको निवेदनलाई दृष्टिगत गरी निजको मृगौला रोगको उपचारका लागि एक लाख उपलब्ध गराइएकोमा निजलाई थप एक लाख रूपैयाँ आर्थिक सहायता उपलब्ध    गराउने । 
59. माननीय महिला, बालबालिका तथा समाजकल्याण मन्त्रीले प्रस्तुत गर्नुभएको–
मं.प.बै.सं. ५६।०६९ मिति 2069/10/12 को मन्त्रिपरिषद्को बैठकबाट सर्लाही, सासापुर-९ निवासी श्री नारायणप्रसाद पाठकको निवेदनलाई दृष्टिगत गरी निजको मुटु, फोक्सो र मृगौला रोगको उपचारका लागि एक लाख उपलब्ध गराउने । 
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
